
У канцы мінулага года на паліцах кнігаран і бібліятэк амаль адначасова 
з'явіліся два новыя выданні, прысвечаныя вынікам шматгадовых даследа- 
ванняў супрацоўнікаў Інстытута гісторыі АН Беларусі ў заходніх землях краіны. 
Адна з ніх напежыць пяру спецыяліста па курганных старажытнасцях і 
сельскай гаспадарцы беларускага сярэднявечча Т.М.Каробушкінай. Аўтар 
другой -  бяссменны кіраўнік археалагічнай экспедыцыі ў Бярэсце і даследчык 
Тураўскай зямлі П.Ф.Лысенка.

Манаграфія Каробушкінай прысвечана комплекснаму аналізу археала- 
гічных здабыткаў эпохі сярэднявечча з адзначанай у назве тэрыторыі. Ва 
ўводзінах паказана роля археалогіі ў вывучэнні гісторыі і змешчаны кароткі 
агляд археалагічных даследаванняў рэгіёну. Там жа знаходзіцца і карта 
археалагічных помнікаў Беларускага Пабужжа Х-ХІІІ стст. На жаль, карта гэта 
не вельмі інфарматыўная, бо да яе няма сліса, з ёй не суаднесены помнікі, 
апісаныя ў кнізе.

Першы раздзел манаграфіі пачынаецца з аналіза матэрыялаў аб 
славянскім засяленні рэгіёну. Аналізуючы матэрыялы з неўмацаваных 
паселішчаў VI-IX стст., аўтар даказвае з'яўленне славян там у VI—VII стст. Тут 
жа даследчыца апісывае вынікі невялікіх работ на гарадзішчах-сховішчах. 
Далей змешчаны невялічкі нарыс аб неўмацаваных вясковых паселішчах і 
могільніках з трупаспаленнем. Пачынае яго Каробушкіна з агульнай ацэнкі 
характеру паселішчаў. Яна адзначае вельмі малую распаўсюджанаць 
гарадзішчаў і робіць вывад аб тым, што з'яўленне іх у Х-пачатку XI стст. 
сведчыць аб развіцці з X ст. феадальных адносін. Лічу, аднак, прадстаўленыя 
аргументы для такога вывада даволі непераканаўчыя. Бо гарадзішчы- 
сховішчы сведчаць толькі пра павелічэнне ўзброеных сутычак, нападаў, але 
не аб стварэнні і выдзяпенні пануючых вярхоў. Пра гэта з археалагічных 
помнікаў найбольш яскравыя -  гарадзішчы-рэзідэнцыі воінаў. Але іх у 
адзначаны час, па прыведзеных дадзеных, няма. Неўмацаваныя паселішчы 
разглядаюцца вельмі сціпла, іх тапаграфіі і памерам прысвечаны толькі адзін 
абзац. Безумоўна, сказалася адсутнасць даследаванных помнікаў. Але больш 
падрабязнае тапаграфічнае апісанне, сувязь з навакольным асяроддзем, 
нейкія, хаця б папярэднія назіранні над сувязямі размяшчэння паселішчаў на 
мясцовасці з храналогіяй былі б тут да месца. Тым больш, што аб адпаведных 
па часе вясковых паселішчах на суседніх землях ёсць добрае даследаванне 
АВ.Іова. Больш падрабязна Каробушкіна разглядае курганны матэрыял і 
робіць абгрунтаванае падсумаванне аб паступовым зжыванні трупаспалення ў
XI ст. і ягонай замене трупапалажэннем.

Значную ўвагу ўдзяляе даследчыца курганам XI—XIII стст., якія, як 
адзначалася, асабіста вывучала шмат гадоў і надрукавала аб іх асобную 
кнігу1. Пачынае яна з пахавальнага абраду. Спецыяльна прыпыняецца на 
каменных кладках, аналізуе іх сувязь з пэўным этнасам і робіць выснову, што 
звязаны яны не з балтамі, а з мясцовымі славянам! (С.21-23). Надалей Каро- 
бушкіна разглядае іншыя асаблівасці пахавальнага рытуалу і, вельмі падра- 
бязна, са шматлікімі малюнкамі, пахавальны інвентар і на ягонай аснове -  
храналогію курганоў. Далей, у асобнай глаўцы, аўтар зноў звяртаецца да 
праблемы этнічнай прынапежнасці насельніцва Брэсцкага Пабужжа ў пачатку 
другога тысячагоддзя і даказвае ягоную славянскую належнасць -  да 
дрыгавічоў.

Наступны, другі раздзел кнігі прысвечаны з'яўленню з XI ст. і развіццю 
гарадоў. Падрабязна характарызуюцца іх абарончыя збудаванні, планіроўка і 
грамадзянская забудова. На жаль, аўтар абыходзіць складаннае пытанне 
генезіса гарадоў, час калі яны фарміраваліся з паселішчаў іншага кшталту.

Найбольш значны па памерах апошні, трэці раздзел кнігі. ё н  змяшчае 
шэраг глаў, першая з якіх тычыцца рамяства. Разглядаюцца асноўныя 
рамёствы на падставе, перш на перш, даволі значных калекцый з раскопак 
гарадоў. Выдзяляюцца металаапрацоўка і кавальста, вьггворчасць глінянага 
посуду, ювелірная страва, касцярэзнае і шавецкае рамёствы. Асобна 
разглядаюцца сельская гаспадарка і промыслы. Можа таму, што даследчыца 
ўжо прысвячала сельскай гаспадарцы асобную манаграфію , у дадзенай кнізе 
ёй удзелена няшмат месца. Аўтар паведамляе аб прыладах працы, 
сельскагаспадарчых культурах, але абыходзіць істотнае пытанне аб развіцці 
агрыкультуры. Закранаецца і стан жывёлагадоўлі, але таксама вельмі сціпла. 
Тое ж адносіцца і да матэрыялаў пра хатнія рамествы і промыслы. Мяркую, 
што хатнія, гэта значыць не прафесійныя рамёствы, лепш таксама адносіць да 
промыслаў, бо яны, як тыя ж рыбалоўства і паляванне, з'яўляліся 
дапаможнымі гапінамі ў хатняй гасладарцы.

Наступная глава завецца "Культура". У  ёй аўтар зноў, але з боку 
масгацкай каштоўнасці, разгледзіла абарончае і грамадзянскае дойлідства, а 
таксама ўзоры прыкладнога мастацтва. Па сутнасці, мова ў гэтай главе ідзе 
толькі пра тыя бакі культурнага жыцця, якія адлюстроўваліся менавіта ў 
археалагічных матэрыялах. Назва ж главы абяцае больш шырокі ахоп 
праблем. Апошняя глава трэцяга раздзела прысвечана гандлю. 3 дапамогай 
аналізу імпартных рэчаў прасочаны знешнія сувязі рэгіёну.

На заканчзнне Каробушкіна зноў вяртаецца да этнічных пытанняў і 
падкрэслівае прыналежнасць насельніцтва Беларускага Пабужжа ў Х-ХІІІ стст. 
да дрыгавічоў.

Падсумоўваючы, трэба зазначыць, што аўтар, напэўна, асэнсавана 
абмежавала кола разглядаемых пытанняў менавіта толькі археалагічнымі 
крыніцамі. Таму чытач не знойдзе ў кнізе выхаду на агульнагістарычныя 
працэсы, што адбываліся ў раннесярэднявечным Пабужжы. Было б пажадана, 
каб адзначаны харакгар кнігі быў неяк абазначаны ўжо ва ўводзінах. Апе і пры 
такім, рэчазнаўчым характеры манаграфіі, у ёй недастае геаграфічнага 
нарысу, які б больш выразна паказаў асаблівасці рэгіёну і жыцця насельніцтва 
ў ім. Бо ў цэнтры ўвагі аўтара, як бачна з назвы, і гэта суадносіцца з сучаснымі 
накірункамі даспедаванняў у гістарычных навуках, былі ўсё ж не рэчы, а людзі.

1 Коробушкина Т.Н. Курганы Белорусского Побужья Х-ХШ вв. -  Мн.: Навука і тэхніка. 1993.
2 Коробушкина Т.Н. Земледелие на территории Белоруссии в Х-ХШ в. -  Мн.: Наука и тех

ника. 1979.

Не кранула Каробушкіна і дэмаграфічных пытанняў, тых, што магчыма было 
разгледзець па археалагічных дадзеных. Таксама і палітычныя працэсы, якія 
ўплывалі як на размяшчэнне насельніцтва, так і на характар паселішчаў, 
асабліва гарадскіх, пажадана было неяк адлюстваць. Але, паўтаруся, магчыма 
аўтар і не збіралася ўсё гэта закранаць. Таму мы маем даволі ладрабязнае 
ўяўленне аб стану археапагічных даследаванняў у рэгіёне, якія дазваляюць 
ведаць толькі тое, аб чым і напісала даследчыца. I ў гэтым ёсць асноўная мэта
і значзнне яе кнігі.

Манагріфія П.Ф.Лысенкі мае зусім іншы характер. Яна працягвае ягоныя 
папярэднія выданні аб гісторыі і археалогіі Тураўскай зямлі і з'яўляецца, 
напэўна, ладагульненнем амапь 40-гадовых работ даследчыка. Шматлікія 
папярэднія выданні3 дазваляюць яму ў шэрагу месц быць лаканічным, не 
паглыбляцца ў дэталі, хаця спасылацца пры гэтым на свае больш раннія 
працы было б не залішнім.

Ва ўводзінах даследчык коратка характарызуе стан крыніц, адзначае 
нязначнасць пісьмовых дадзеных і ролю, з такой нагоды, археалагічных 
матэрыялаў, якія займаюць у кнізе асноўнае месца. Адзначаецца, што аўтар 
прытрымліваецца ў сваіх даследаваннях комплекснага падыходу, сумеснага 
выкарыстання абедзьвюх крыніц. I сапраўды, такі падыход характэрны для 
ўсіх раздзелаў і глаў манаграфіі.

Першая глава пачынаецца з ахрэслівання назвы і тэрыторыі Тураўскага 
княства, якое аўтар называв феадальным этнічным княжэннем дрыгавічоў (С.10). 
Назіранні даследчыка добра ілюструюцца картай. Дарэчы, ілюсграцый у кнізе 
шмат і яны, за асобнымі выключэннямі, дастаткова інфармацыйныя. Туг жа 
дадзены кароткія нарысы аб гарадах зямлі па пісьмовых дадзеных. У  асобных 
выпадках яны дапоўнены звесгкамі аб археалагічных вышуківаннях, але асноўныя 
звесткі пра археалогію азначаных гарадоў даюцца і ў іншых месцах.

Другая глава прысвечана этнічнай гісторыі. Яна пачынаецца з карты 
ўсходнеславянскага рассялення. Але, улічваючы дынаміку этнічных працэсаў 
ва Ўсходняй Еўропе рубяжа 1/11 тыс., пажадана было б паказаць, якія часы 
адлюстраваны на згаданай карце (Мал.8). Аўтар падкрэслівае складанасць 
пытання і ролю археалагічных матэрыялаў у ягоным вырашэнні. На апошнія 
ён у далейшым і абапіраецца. Тут жа змешчана і карта рассялення дрыгавічоў 
(Мал.9). Але зноў яна не датаваная і да таго ж змяшчае ўмоўныя абазначэнні 
(7 тыпаў граніц), не растлумачаныя ў тэксце, што зніжае яе каштоўнасць для 
чытача. Дапейшы змест главы прысвечаны вырашэнню этнічных пытанняў на 
падставе вывучэння пахавальных помнікаў (абрада, інвентара). Па ходу аўтар 
робіць і шмат назіранняў над асобнымі дэталямі пахваванняў, якія маюць і 
асабістае пазнавальнае значэнне. Гэта, напрыкпад, адносіцца да 
сінхраністычнай табліцы аб сувязі размяшчэння пахаванняў у курганах з 
этнапаказальнымі дрыгавіцскімі рэчамі ў пэўныя часы (Мал. 10). Падрабязна 
разгледжаны пахавальны інвентар і выдзелены часы існавання асноўных 
рэчаў. На заканчэнні главы аўтар супастаўляе археалагічныя дадзеныя з 
лісьмовымі і абазначае тэрьпгорыю размяшчэння дрыгавічоў у ІХ-Х стст., чым 
абагульняе і вынікі сваёй спецыяльнай манаграфіі аб гэтым пляменным 
саюзе.

У  трэцяй главе разледжаны вынікі вывучэння паселішчаў. Пры аб- 
межаванасці пісьмовых дадзеных асноўныя матэрыялы і тут -  археалагіч- 
ныя. Слаба вясковыя паселішчы прадстаўлены ўвогуле, са спасылкамі на

3 Асноўныя з Ьс Лысенко П.Ф. Города Туровской земли. -  Мн.: Наука и техника. 1974; £нжа. Бе- 
рестье: XJ-XIII вв. -  Мн.: Наука и техника. 1985; ё н  жа. Дреговичи. -  Мн.: Навука і тэхніка. 1991.

нядаўнія працы А.В.Іова на Палессі і В.В.Сядова -  на Смаленшчыне ў 
сярэдзіне 50-х гг. Больш познія даследаванні ў іншых месцах, у тым ліку і на 
ўсходзе дрыгавіцкага арэалу, Лысенка чамусці не заўважыў.

Значна падрабязней аўтар разглядае гарады. Асобна апісаны абарончыя 
збудаванні, культурны слой гарадоў, планіроўка і забудова, рэчавыя 
комплексы па кожнаму гораду. Але, на жаль, гэтыя каштоўныя назіранні 
прадстаўлены фрагментарна, не зведзены ў цэлае, не абагульнены. Можа 
гэта таму, што даследчык аб тураўскіх гарадах пісаў ужо зашмат раней. Але ж 
у новай кнізе не залішне было б спаслацца на гэтыя свае працы і пацвердзіць 
вывады ў іх ці дапоўніць, калі магчыма, новымі назіраннямі ці меркаваннямі. 
Тое ж адносіцца да праблемы генезіса раннесярэднявечных гарадоў, наогул 
не закранутай у дадзенай манаграфіі.

Значнае месца займае чацвертая глава, прысвечаная эканамічнаму 
развіццю і заняткам насельніцтва. Яна, мяркую, найбольш удалая ў кнізе. 
Лысенка падрабязна разглядае сельскую гаспадарку і, асабліва, рамёсгвы. 
Дэталёва прадстаўлены земляробчы і рамесніцкі інвентар, а таксама пред
меты паўсядзеннага попыту, упрыгожванні, культавыя рэчы, іх тыпалогія і 
храналогія. Усё гэта падрабязна праілюстравана шматлікі малюнкамі і фота- 
здымкамі. Каштоўным тут з'яўляецца і храналагічная тыпалогія керамікі з 
Бярэсця (Мап.76).

Пятая глава тычыцца праблем культуры. Вызначаюцца крыніцы для яе 
вывучэння. Асобна разгледжаны прыняцце хрысціянства ў краі, архітэюура, 
матэрыяльныя сляды распаўсюджання пісьмовасці. Спецыяльна апісаны 
прадметы хрысціянскага культа. Але чамусьці ў глаўку аб іх папалі ўсе пред
меты прыкладнога мастацтва (напрыклад, шахматныя фігуркі), не звязаныя з 
рэлігіяй, і агульныя вывады па ўсёй главе.

У шостай главе прадстаўлены сціслы нарыс палітычнай гісторыі зямлі.
Заканчэнне коратка рэзюмуе разгледжаныя ў кнізе сюжэты.
Такім чынам, нягледзячы на асобныя адзначаныя хібы, з перагортваннем 

апошняй старонкі манаграфыіі чытач атрымоўвае агульнае ўяўленне аб 
Тураўскай зямлі. У адрозненне ад папярэдніх дадзеная кніга менш загружана 
тэарэтычнымі праблемамі і спецыяльнымі археалагічнымі выкладкамі, чарця- 
жамі і іншымі атрыбутамі археалагічнай "кухні". Яна лягчэй успрымецца больш 
шырокім колам чытачоў. Магчыма таму, як і ў кніге Каробушкінай, адсутнічае 
звыклы для навуковых прац бібліяграфічны спіс у канцы працы, які дазваляе 
ўважліваму чытачу самастойна рабіць вывады пра гістарыяграфію 
разглядаемых праблем. Падстранічныя спасылкі, прынятыя ў абодвух 
выданнях, менш зручныя.

У цэлым жа разгледжаныя кнігі дапаўняюць кола нашых ведаў аб першых 
стагоддзях развіцця цывілізацыі ў беларускіх землях і будуць карысны ўсім 
аматарам гісторыі. Адзначаныя, з нашага пункту гледжання, недахопы 
ілюструюць сучасны стан беларускай археапогіі і ўказваюць на напрамкі 
далейшых намаганняў для іх пераадолення. Сярод слаба даследаваных 
праблем адзначу тую, што бліжэй да маіх навуковых інтэрэсаў археолага і 
медыявіста-аграрніка: усё яшчэ недастаткова вывучаную ў нас гісторыю 
сярэднявечнага сяпянства, у тым ліку і археалагічнымі метадамі.

Я.Р.РЫЕР, 
доктар гістарычных навук, 

прафесар.

